
DANG HI

Luxi myuq dang wapdoq mudve shuji Zhangmo Gam

Zhunghua mingbyu muhum mingdan wo cuq e mai, ming-
dan mai Shidvung . Zaiwa. lalvang. lachi. bulo gu i
“mying qum. nyizhiwo qum. pingli qum. zhaunoq qum” mu
e bve mai “F #4&” (nganvung gi Zaizo ngvu) ga chom myv-
ing byvam e ngvut le.

Zaizo gi mvomyi labau hing dik e byumyvu lamyvu ngvut
le, yvumsing e byu ze tung ma lvoq kum lvoq zhup, yvum gvut
yo gvut. myiyu yo byin, ming byoq wa gvut. buimang lvo
mang king. zum go byvi mut, muzui zhi sai bve mu e mai sai
ringzhat jo lo e ngvut le. Zaizo bve gi yvumsing e tingking eq
bumzo e zhvoibyvaq isam eq gvungleq le dvam byvaq toq dvo
lui, Zaizo mingbyu zimra minggvan o nau, ngon dik e igvun o
nau e qo bve le byong toq dvo be.

Zaizo e tungking laili gi kamyvo e dvungpuq dvung ze ayak
akak mai, kamyvo bvatbyval daidai unuq ma mizving nvuktoq
mai shitjvo lvum za gvut lui wo jing lo e ngvut le. Yvumsing
tungking ri Zaiwa wui kamyvo yvang zhvitdap le. Asu e, nga-
nvung wam le gi, yvumsing laigva chung e labau a myang shi e
mizho, mausau laigva mai gva zving dvo e a bo mu, tungking
labau mvomyi bve byoq lo byuq lo dut bum lo ra, hau mului,
Zaizo e tungking laili zok zving eq migvop miga ra qo zhaq yvang

c 4 -



ra byuq be.

Sikung mau Luxi myuq xishan mauwa gi nganvung ming
kau ma Zaizo zhe myo zup zing e mauwa ngvut le, 2004 zan ma
Zaizo gu 9682 yuq bo ra, mauwa gom ma byudu e 86. 39%
zhe ra. hau mului, Xishan mauwa ma Zaizo tungking zhaq kung
zhaq ngap dvo ashi, Xishan gi nganvung Zaizo tungking labau
2ok zving ra e aqak zhiwo ngvut le, Zaizo e “mingwa tungking
laili” mau ngvut le. 2003 zan Ivomo 6 gap mai, Xishan mauwa
dang wapdoq. asuya mai Zaizo tungking mvomyi ho zving pung
chom pung lui, tungking labau mvomyi ho zving mu zui zham e
lo e ngvut le, Xishan mauwa ma zham dvo e tungking labau qom
ho zving lui gva toq e mai, {Zaizo tungking pyinli laigva huk)
sal toq ra ga hen gvo e. Xishan mauwa ma muzo xi gi Zaizo zh-
voi yung e tungking shirong. tungking pyinli liklai. Zaiao pong
shingra labau samlik qo bve ma ajvu gvo dik le, Zaizo mingbyu
imyit ri wo lvoq ngen, Zhunghua byumyvu e laili i wo lvoq
kum, nganvung Yunnan ming e “byumyvu laili ming mo” zui-
sai muzo bve ma ri ajvu zhaq bo le.

(Zaizo myiyu tungking) gi {Zaizo tungking pyinli laigva
buk) ma e sanghi buk ngvut le, xi buk ma Zaizo myiyu tung-
king eq lalvai, dumsa qang. zhiqang . gvungdvon bve labau
tungking bve eq akui chang dvo e tungking pyinli ma ang ra.
Lalvai zhigang bve mu e zhaq ngon zhaq ge ra.

(Zaizo myiyu tungking) laigva gva zving sai toq e logzo
ma, Xishan mauwa dang wapdoq. asuya bang vkamyvo yakkak
gu e buibu buinoq toq lui zhaq yvang shigvut lo gvo e ngvut le.

. 5 .



ngo gi laigva lvom ngvap su gung mai laigva xi buk ri byumyvu
isam bo dik samlik ajvu jai yvang bo e su ngam ra. Ngo myit ni
gi, xi su e Zaizo labau byuze qo Ivoq toq e yvumsing byumyvu
mau ma laigva buk ri lason lu ri a mu. nyvuizo ri a dvun shoq
gi a wo dut ra ngvut le, ge qo ngon go . lvo nyvang lo Ivoq kum
lo ra qo eq mvomyi labau gvut dvo dvo ra qo mai le wu ra dut
le. Nganvung gibu gira myit mai laigva buk xi r1 chom kilum ra
dut le, tungking pyinli migvop miga ge lui, yvang e ajvu lvog
toq lui, Zaizo tungking pyinli laigva buk) gva zving sai toq ra
(o ma wum chom gvat shang.

Tungking pyinli sop zving migvoq miga mu ri muwo mo
yvang ngvut le, Xishan mauwa dang wapdoq. asuya bang
dingyang zui ge e lo, {Zaizo tungking pyinli laigva buk) raurau
wo toq ra qo ri myit lum dvo le. Hau zhang sheq, su myvu wui
ri nganvung Zaizo bve i zhe se lo gvo shang. Nganvung Zhung-
hua byunyvu e laili lvoq kum qo ma wuilang lakat she lvung gvat

shang.

2005 zan lvomo 9qap 20 nyi
Mangshi ma

